     Viva el Veneto 

Mi de a me tera son inamorà
el veneto me piaxe me ga sempre incantá, 
me piaxe la gente e tanto el dialeto

me piaxe tutto, non trovo un difeto.

Ma un dì da la me tera son partía 

e par farme suora a Roma son finìa,

 me ga tocà imparare l’ italian 

e el me veneto lo sognavo da lontan….

Se giravo par Roma lo credìo

le machine vardavo tute par de drio

se le targhe gera Venete, xe da imaginarse

el me viso se vedeva tutto iluminarse.

Se sentivo qualcun parlare in dialeto

lo saludavo come fusse un parente streto…

me sentivo nel core tanta  comossion

e na lagrima me sugavo de scondon..

Ah, caro veneto quanta nostalgia

par essere distante da la to compagnia

te me manchi e te penso con tutto el core

ad ogni momento e a tutte le ore….

                          VIVA EL VENETO !!!

Sister Gió
